
				এই পাতাটির মুদ্রণ সংশোধন করা প্রয়োজন। 
সাধু লোকনাথ ব্ৰহ্মচারী
ভগবানাবতার শ্ৰীশ্ৰীচৈতন্যদেবের ভক্ত ও পারিষদ বৃন্দের মধ্যে সাধু লোকনাথ ব্ৰহ্মচারীর স্থান সামান্য উচ্চে নহে। ১১৩১ বঙ্গাব্দে লোকনাথ পশ্চিম বঙ্গের যশোহর জেলার অন্তঃপাতী। তালখড়ি গ্রামে জন্মগ্রহণ করেন। বাল্যকালে তিনি ব্ৰাহ্মণ পণ্ডিত-সন্তানগণের কুলপ্রথানুযায়ী অধ্যাপকের চতুষ্পাঠীতেই বিদ্যারম্ভ করেন। তিনি গুরুগৃহে থাকিয়া ষড়দর্শন অতি উত্তমরূপে শিক্ষা করিয়াছিলেন। গুরুদেবের সহিত তিনি কলিকাতা কালীঘাটে আগমন করেন। তখন কালীঘাট ঘোর জঙ্গলে আবৃত ছিল। লোকনাথ ও র্তাহার একজন গুরুভাই উভয়ে মিলিয়া কালীঘাটের বনে গভীর তপস্যা করেন। কিন্তু করিলে কি হয় ? লোকনাথ সর্বদা চক্ষুর সমক্ষে তাহার পূর্ব-প্ৰণয়িনী এক বিধবার মূৰ্ত্তি দেখিতে পাইতেন। তিনি যখন তালখড়িতে থাকিয়া তপস্যা করিতেন, তখন এক বিধবা নানাপ্রকারে তাহার সহিত প্ৰণয়সক্ত হয়। তিনিও সেই বিধবার প্রতি এতদূর আকৃষ্ট হইয়া পড়িয়ছিলেন যে, তিনি তপস্যা করিতে বসিয়াও সৰ্ব্বদা সেই রমণীর কমনীয় মূৰ্ত্তি ভাবিতেন। গুরুদেব দেখিতে পাইলেন, লোকনাথ তপস্যাই করুক, আর ব্ৰহ্মচৰ্য্যই পালন করুক, তাহার শরীর দিন দিন কৃশ হইতে কৃশতার হইতেছে। ইহা দেখিয়া গুরুদেব তঁহাকে লইয়া পুনরায় তালখড়িতে গেলেন । সেখানে গিয়া গুরুদেব লোকনাথকে এমনভাবে রাখিলেন যে, লোকনাথ সেই প্ৰণয়িনীর সহিত মিলিবার মিশিবার যথেষ্ট অবকাশ পাইত। সেই স্ত্রীলোকটির সহিত দৈহিক ভোগাদি করিয়া ইন্দ্ৰিয়লিপ্তসার প্রতি লোকনাথের যখন বিতৃষ্ণা জন্মিল, তখন তিনি লোকনাথকে সঙ্গে লইয়া পুনরায় কালীঘাটে আসিয়া সাধনায় প্ৰবৃত্ত হইলেন।

